
Shivaproktam Kaliyuge Shivabhaktiprasadavarnanam

શિવપ્રોક્તં કલિયુગે શિવભક્તિપ્રસાદવર્ણનમ્

(શિવરહસ્યાન્તર્ગતે સદાશિવાખ્યે)
- શિવપાર્વતીસંવાદે -
ઈશ્વર ઉવાચ ।
મા ભૈષિર્દેવિ ભદ્રં તે ભિષગ્વર્યોઽસ્મ્યહં શિવે॥ ૪.૨॥
કલાવપિ ભવેદ્ભક્તિઃ કેષાઞ્ચિત્પુણ્યગૌરવૈઃ ।
તે ભાવૈઃ પૂજયન્ત્યેવ ભવોદ્ભવમતન્દ્રિતાઃ॥ ૫॥
તે તરન્ત્યેવ દેવેશિ કલાવપિ ભવાર્ણવમ્ ।
દેવાશ્ચ મુનયશ્ચેમે મનુષ્યાઃ સ્થાવરા અપિ॥ ૬॥
કૃતત્રેતાદ્વાપરેષુ તપઃ ક્લિષ્ટાઃ સદામ્બિકે ।
ક્ષણસિદ્ધૌ કલૌ જન્મ વાઞ્છન્ત્યેવ હિ નાદ્ભુતમ્॥ ૭॥
કલેર્ગુણાન્પ્રવક્ષ્યામિ યદિ સ્યામયિભક્તિમાન્ (ભક્તિર્મયીશ્વરિ) ।
સા ભક્તિર્દુર્લભા દેવિ બ્રહ્માદીનામપિ ધ્રુવમ્॥ ૮॥
પ્રસાદાદેવ સા ભક્તિર્મમ સર્વયુગેષ્વપિ ।
વિશેષતઃ કલિયુગે ભવિત્રી ક્વચિદેવ હિ॥ ૯॥
જન્મહન્ત્રી પુણ્યદાત્રી પ્રદાત્રી સર્વકર્મણામ્ ।
ફલં મોક્ષં ચ ભક્તિં  ચ રાજ્યં પુત્રાંસ્ત્રિયો ધનમ્॥ ૧૦॥
પશવો ધાન્યનિચયભાયુરારોગ્યમેવ ચ ।
કલેર્ગુણાન્પ્રવક્ષ્યામિ શ‍ૃણુ ત્વં સાવધાનતઃ॥ ૧૧॥
શિષ્ટાનિષ્ટકરેઽપિ સમ્પ્રતિ કલેરેકો વિશિષ્ટો ગુણઃ ।
કૃત્યાકૃત્યગુણાગુણેષુ સુમહાવૃદ્ધિર્ભવિત્રી કલૌ॥ ૧૨॥
નૈવાન્યેષુ યુગેષુ તત્ત્રગુણિતં ધ્યાનાર્ચનાવાજપો ।
ભૂયાત્સત્યમિદં વિશિષ્ટ ઇતિ તં જાનામ્યહં તં યુગમ્॥ ૧૨॥

એકં નન્દામિ નિન્દાશતમપિ કુધિયાં વિપ્રવૃન્દેષુ મન્દા-
જ્ઞાનાનન્દમહો દદાતિ સુકલિર્નામ્નૈવ મે સર્વદા ।
કિં  વક્ષ્યામ્યગકન્યકે કલિભવો યો વા ક્ષણાર્ધં મુહુ -
ર્મન્નામામૃતપાખિનીન(પાન પીન)મનસ(હૃદયે)સ મુક્તિકાન્તપતિઃ॥ ૧૩॥
કલિકલશગુણો યઃ સાધુરેવાયમીશે
ક્ષણમપિ મમ પૂજાધ્યાનનામૈક નિષ્ઠઃ ।
સ હિ કૃતયુગત્રેતાદ્વાપરે વા સહસ્રા-
ણ્યયુતતપસમૃદ્ધ્યા તત્ફલં નો લભેત॥ ૧૪॥
ક્વચિત્કલિભવો નરો ભુવિ ભવેત ભાગ્યોદયૈઃ
શિવાર્ચનપરાયણઃ પ્રથિતભસ્મસન્ધારણઃ ।
સ એવ શરણાય વૈ કલિજલેષુ સન્તારણઃ
શિવે સ સુખકારણો બહુલપાપસંહારણઃ॥ ૧૫॥
સત્યં સત્યં ભવાનિ ક્ષણમપિ કરુણારાશિવારાશિકન્યા-
પતિનયનપદાબ્જધ્યાનધારાનુરક્તઃ ।
કલિમલકુલશૈલાકારપાપેષુ સક્તો -
ઽપ્યથ યદિ શિવભક્તઃ સત્યમેવેહ મુક્તઃ॥ ૧૬॥
અલં કલિયુગેઽમ્બિકે સકલતીર્થસત્કલ્પકા
વનૈર્મખમુખક્રિયા સકલદાન વિશ્રાણનૈઃ ।
અલં વિવિધભૂસુરાશ્રમવિચારસંવર્તનૈ-
રલં ચ સુસુખં ક્રિયાવ્રતભવાદિકાર્યેઽપિ કિમ્॥ ૧૭॥
નાલં કિં  શશિશેખરામ્બુજપદધ્યાનૈકમોદં મનો
મલ્લિઙ્ગાર્ચન  યાપિતોત્તમદિનં નામૈવ નાલં કિમુ ।
કઃ કાલાન્તકપૂજનોત્સવમતિં  ક્વાયં સ્પૃશેદ્વા કલિઃ
સંસારામ્બુધિતારકારણમુમે ભક્તિઃ પરા મે કલૌ॥ ૧૮॥
શિવે સુકૃતસાધનં કલિયુગેષુ લિઙ્ગાર્ચનં
વદન્તિ નિગમાઃ સદા સુગમમાર્ગસન્દર્શનમ્ ।
અઘૌઘબલતર્જનં કલિમલાદિ સન્તર્જનં
ભવેત સુખચોદનં અ(નિ)ખિલદુઃખસન્દીપનમ્॥ ૧૯॥
કલાવપિ તપોબલૈરમિતપુણ્યજાલોદયૈ-
ભવન્તિ ભુવિ તે નરા હરમહેશપાદાદરાઃ ।

તએવ ખલુ વિસ્તરં ભવમહાબ્ધિજં દુસ્તરં
તરન્તિ વિષયોર્મિમજ્જનનનાશદુઃખં 
(જનનમરણરૂપદુઃખમ્) મહત્॥ ૨૦॥
સુરા અપિ મુનીશ્વરા કૃતયુગાદિષુ હ્યુદ્યતા-
સ્તપઃ પરમદુષ્કરં ચિરફલં ચ કાલેન તત્ ।
અયં કલિરહો શિવે ક્ષણિકચિત્તસંવેશના-
ત્પદામ્બુજયુગે મમ પ્રસભમુક્તિલાભપ્રદઃ॥ ૨૧॥
કલાવપિ સુરા નરા જનનનાશમવ્યાહતં
વિનિન્દ્યમભિતોઽમ્બિકે હ્યભિવદન્તિ વાઞ્છન્ત્યપિ ।
કદા ખલુ ભવેદ્ધિ નો જનનમેવ તિષ્યે સદા
સદાશિવપદાર્ચને તદિહ જન્મતઃ સત્ફલમ્॥ ૨૨॥
યઃ કશ્ચિત્પ્રભવેત વૈ કલિયુગે મલ્લિઙ્ગપૂજાદરો
ભસ્મદ્યોતિતપુણ્ડ્રભાલતિલકો રુદ્રાક્ષકોટીરકઃ ।
શ્રીરુદ્રપ્રવણોઽપિ દેવિ સુમહાપઞ્ચાક્ષરાવૃત્તિભાક્
એવં યો નિયતં વસેત સ મુનિંસ્તસ્યૈવ   મુક્તિઃ સ્થિરા॥ ૨૩॥
ધીરસ્તિષ્યૈકપુષ્યત્કુપથજનિજરારોગનાશૈકનશ્ય-
લ્લોકે પુત્રકલત્રમિત્રજઠરીત્યુષ્યાત્કિલૈવં શિવે ।
તત્રૈવં યદિ ચન્દ્રચૂડચરણધ્યાનેક્ષણં વા મનઃ
કૃત્વા  મૃત્યુકૃતાં તથા કલિકૃતામર્તિં  ન વિન્દેન્નરઃ॥ ૨૪॥
કૃતે ત્રૈતાયાં વૈ યદિ ખલુ તથા દ્વાપર ભવા
સહસ્રં વા તત્સ્યાત્તનુકષણમાત્રાત્પલકણમ્ ।
શિવે લિઙ્ગાર્ચાયાં  તદિહ દિનકે વૈ કલિયુગે
ક્ષણં ત્ર્યક્ષધ્યાનાદ્ભવતિ સ મુક્તેઃ પ્રિયતમઃ॥ ૨૫॥
સિકત્યં માં દેવં નદિ(દી)ભવ સિકત્યાસુ ચ યજન્
રજસ્યે મૃલ્લિઙ્ગે  ક્ષણમપિ ચ સ ક્ષીણકુપથઃ ।
ઉમે ધન્યો મન્યો ભવતિ કલિજન્યેઽપિ તમસિ
અહો મન્યે મુખ્યં સ હિ પરમમાન્યઃ પ્રિયતમઃ॥ ૨૬॥
ત્રિયાયુષમનુપ્રભાભસિતભૂતપૂતાઙ્ગકો
વિશોષિકલુષોચ્ચયો ભવતિ ભાગ્યપૂર્ણઃ કલૌ ।
અશેષસુરસંસદં સ ખલુ યતિ પૂષપ્રભા-

વિમાનવરમાસ્થિતઃ સ્થિરચરાદ્ધિ પાપાપહઃ॥ ૨૭॥
મુદૈતિ મલ્લિઙ્ગસમર્ચનેન
કલૌ નરા નિષ્કૃતિદુષ્કૃતાનિ  ।
તાન્યેવ પુણ્યાનિ ભવન્તિ સદ્યો
ભવોદ્ભવાર્ચાબલતો ભવાનિ॥ ૨૮॥
આશીવિષોમવિષવિષયાનુધાવ-
ચ્ચિત્તેષ્વશેષહૃદયોત્થિતકાલતિષ્યે ।
ભૂષાવિશેષકૃતશેષમહોરુહાર-
પૂષાક્ષમીષદપિ ચિન્તયતે સ ધન્યઃ॥ ૨૯॥
॥ ઇતિ શિવરહસ્યાન્તર્ગતે શિવપ્રોક્તં કલિયુગે શિવભક્તિપ્રસાદવર્ણનં સમ્પૂર્ણમ્॥
- ॥ શ્રીશિવરહસ્યમ્ । સદાશિવાખ્યઃ નવમાંશઃ । અધ્યાયઃ ૧૧ કલિયુગ(ગુણ)વર્ણનમ્ । ૪-૨૯॥

- .. shrIshivarahasyam . sadAshivAkhyaH navamAMshaH . adhyAyaH 11

kaliyuga(guNa)varNanam . 4-29..

Notes:

Śiva શિવ elaborates to Pārvatī પાર્વતી about the advantage of KaliYuga કલિયુગ in being the

era where ŚivaBhakti શિવભક્તિ and ŚivaDhyana શિવધ્યાન of the minutest order can bring

about quick results.

